
Abstrak: Buku ini adalah hasil daripada penyelidikan yang ditaja oleh Agensi Anti Dadah
Kebangsaan (AADK). Tujuan utama buku ini adalah untuk memberi gambaran yang lebih
jelas mengenai dimensi sosio-demografi; kompleksiti rantaian bekalan dadah; harga,
ketulenan dan ketersediaan dadah; serta kos sosial terhadap masyarakat yang dikaitkan
dengan penyalahgunaan dan pasaran gelap dadah. Oleh itu, buku ini adalah titik permulaan
untuk menelusuri isu penting yang memberi kesan buruk terhadap sosio-ekonomi
masyarakat di Malaysia sejak sekian lama.

Karya ilmiah ini dilahirkan atas keperluan untuk memahami dimensi tersembunyi
mengenai pasaran dan penyalahgunaan dadah. Penghasilan buku ini adalah penting
memandangkan topik pasaran gelap dadah masih belum dikaji dengan terperinci di
Malaysia, terutamanya dalam konteks nilai anggaran (harga), tahap ketulenan dan
ketersediaan dadah. Hasil kajian yang dikongsikan dalam buku ini diharap dapat membantu
memberikan pemahaman yang lebih jelas mengenai kesan pasaran gelap dadah terhadap kos
sosial dan kos ekonomi masyarakat di Malaysia.

Kata Kunci: Pasaran gelap, penyalahgunaan dadah, kos sosial, rantaian bekalan, sosio-
ekonomi

KATA ALU-ALUAN

kepimpinan Dr. Elaine Oon Yen Nee atas kejayaan mereka

dalam menghasilkan buku ilmiah bertajuk “Pasaran Dadah dari
Perspektif Sosio-Ekonomi di Malaysia”. Karya ini adalah hasil daripada
kajian mendalam oleh lima penyelidik berdedikasi, yang dengan tekun
mengumpul dan menganalisis data relevan daripada projek yang ditaja
oleh Agensi Antidadah Kebangsaan (AADK).

Tahniah diucapkan kepada pasukan penyelidik di bawah

Kajian yang menggunakan Geran Penyelidikan limiah AADK bertujuan
untuk menyelidik pasaran gelap dadah di negara kita, khususnya
mengenai nilai anggaran harga, ketulenan dan tahap ketersediaan untuk
tiga jenis dadah yang paling penting dan kerap digunakan di Malaysia
iaitu, metamfetamin, heroin dan ganja. Harapan daripada kajian ini
adalah untuk memberikan pemahaman yang lebih mendalam mengenai
kos sosial yang timbul akibat pasaran gelap dadah.

Saya ingin mengambil kesempatan ini untuk merakamkan penghargaan
kepada Universiti Malaya dan pelbagai pihak berkuasa di Malaysia
yang telah menyediakan dana, data statistik yang relevan, masa dan
penglibatan mereka sebagai responden dalam pengumpulan data
kajian.

Karya ini merupakan usaha yang penting dalam memerangi
penyalahgunaan dadah dan aktiviti pasaran gelap dadah di Malaysia.
Saya percaya bahawa buku ini akan menjadi sumber rujukan yang sangat
berguna kepada pembuat dasar, pengamal perubatan, penyelidik,

XV

pemegang taruh dan semua pihak yang terlibat dalam usaha menangani
masalah dadah di negara kita.

Terima kasih.

Khairul Anwar bin Bachok
Timbalan Ketua Pengarah (Operasi) AADK

XVi

PRAKATA

Buku ini adalah hasil daripada Geran Penyelidikan limiah yang ditaja
oleh Agensi Anti Dadah Kebangsaan (AADK). Tujuan utama buku ini
adalah untuk memberi gambaran yang lebih jelas mengenai dimensi
sosio-demografi, kompleksiti rantaian bekalan dadah, harga, ketulenan
dan ketersediaan dadah, serta kos sosial terhadap masyarakat yang
dikaitkan dengan penyalahgunaan dan pasaran gelap dadah. Oleh itu,
buku ini adalah titik permulaan perjalanan kami untuk menelusuri isu
penting yang memberi kesan buruk terhadap sosio-ekonomi masyarakat
di Malaysia sejak sekian lama.

Karya ilmiah ini dilahirkan atas keperluan untuk memahami dimensi
tersembunyimengenaipasarandan penyalahgunaandadah. Penghasilan
buku ini adalah penting memandangkan topik pasaran gelap dadah
masih belum dikaji dengan terperinci di Malaysia, terutamanya dalam
konteks nilai anggaran (harga), tahap ketulenan dan ketersediaan
dadah. Hasil kajian yang dikongsikan dalam buku ini diharap dapat
membantu memberikan pemahaman yang lebih jelas mengenai kesan
pasaran gelap dadah terhadap kos sosial dan kos ekonomi masyarakat
di Malaysia.

Skop dan Bab

Bukuini terdiri daripada enam bab yang membincangkan pelbagai aspek
penting mengenai impak sosio-ekonomi pasaran dadah di Malaysia.
Berikut adalah ringkasan bagi setiap bab:

Bab 1: Latar Belakang - Bab ini memberi penjelasan berkaitan tentang
konteks kajianyang telah dijalankan. Bab 2inimenerangkan kepentingan
kajian, latar belakang asas mengenai dadah, pasaran dadah dan akta
penyalahgunaan dadah di Malaysia. Semoga bab ini dapat memberi
pemahaman terhadap bab-bab yang seterusnya.

XVii

Bab 2: Profil Sosio-Demografi Bekas Penagih Dadah di Malaysia —
Bab ini meneroka profil sosio-demografi bekas penagih dadah serta
memberikan pandangan yang lebih terperinci tentang pelbagai latar
belakang masyarakat yang terjejas oleh penyalahgunaan dadah. Senario
yang dibincangkan dalam bab ini diharapkan menjadi pengajaran
tentang pengaruh penyalahgunaan dadah kepada semua pihak yang
terlibat secara langsung ataupun tidak.

Bab 3:Struktur Rantaian Bekalan Dadah—Bab inimemberi pendedahan
mengenai struktur rantaian perdagangan dadah serta membincangkan
faktor yang mengekalkan ‘ekonomi gelap’ ini. Bab ini turut merungkai
struktur rantaian bekalan dadah dan membongkar rantaian kompleks
yang menyukarkan aktiviti perdagangan dadah ini dikesan.

Bab 4: Harga, Ketulenan, dan Ketersediaan Dadah — Bab ini meneroka
dimensi ekonomi pasaran dadah. Mengapa terdapat perbezaan dalam
harga dadah yang dijual? Apa yang mempengaruhi tahap ketulenan
dadah? Sejauh manakah dadah boleh diperoleh dalam pasaran gelap?
Bab ini menghuraikan dengan lebih lanjut faktor yang mempengaruhi
penyalahgunaan dadah termasuk harga, ketulenan serta ketersediaan
dadah.

Bab 5: Kos Sosial Penyalahgunaan Dadah — Bab ini membincangkan
kos sosial yang boleh diukur dalam konteks kos lepas, iaitu kos
yang perlu ditanggung untuk membiayai aktiviti pencegahan dan
pemuliharaan yang menyebabkan sumber tersebut tidak lagi tersedia
untuk kegunaan lebih produktif dalam kalangan masyarakat. Bab 5 ini
mengalihkan tumpuan pembaca dengan menerangkan bagaimana kos
sosial yang ditanggung oleh individu, keluarga dan komuniti boleh dikira
berdasarkan kos penjagaan kesihatan, kos pencegahan, kos latihan
dan penyelidikan, kos kehilangan cukai pendapatan, dan sebagainya.
Kos sosial lain yang dibincangkan adalah seperti keretakan hubungan
kekeluargaan dan kehilangan lain-lain potensi untuk membina
kehidupan yang aman dan sejahtera.

Bab 6: Rumusan dan Cadangan — Bab penutup ini merangkumkan
kesimpulan daripada bab-bab terdahulu dan memberikan cadangan-
cadangan yang boleh dilaksanakan dalam menangani masalah berkaitan
jenayah daripada aktiviti berkaitan pasaran gelap dan penyalahgunaan
dadah. Bab ini turut menekankan keperluan campur tangan pelbagai

pihak dalam menangani dan mengurangkan penyalahgunaan dadah di
Malaysia.

Semoga enam bab yang dimuatkan dapat membimbing para pembaca
untuk lebih memahamiimpak ke atas kos sosio-ekonomi akibat pasaran
gelap dadah. Buku ini berfungsi sebagai sumber berharga kepada ahli
akademik, penggubal dasar dan industri profesional yang terlibat dalam
perbincangan berterusan mengenai penyalahgunaan dan pasaran
dadah. Di samping itu, buku ini juga dapat memberikan perspektif
holistik tentang punca berlakunya masalah ini serta mencadangkan
beberapa strategi pencegahan dan intervensi, menyumbang dalam
penambahbaikan dan membangunkan polisi baharu berkaitan dalam
konteks Malaysia. Semoga karya ini juga memberikan sumbangan
positif kepada masyarakat dan menjadilandasan dalam meneroka ilmu
yang lebih mendalam untuk memerangi penyalahgunaan dadah.

Setinggi-tinggi penghargaan diucapkan kepada pihak AADK di atas
sokongan mereka dalam memberikan dana kajianilmiahinikepadakami.
Selain itu, sokongan daripada pihak Universiti Malaya dalam membiayai
penerbitan buku ini juga amat dihargai. Kami juga ingin mengucapkan
ribuan terima kasih kepada pelbagai pihak berkuasa kerajaan Malaysia
yang telah bekerjasama dalam menjayakan penulisan buku ini seperti
berkongsi data statistik serta mengambil bahagian dalam temu bual
sebagai sumber data untuk penyelidikan kami. Pandangan mereka telah
memperkayakan hasil kajian kami.

Semasa anda membaca buku ini, kami menjemput anda untuk berfikir
secara kritis, berempati dengan mendalam, dan memperjuangkan
perubahan dalam membenteras jenayah dadah. Bersama-sama kita
berusaha dengan gigih untuk membina masyarakat Malaysia yang lebih
sihat dan selamat.

Penulis dan para penyelidik,

Elaine Yen Nee Oon, Norbani Che Ha, Ruzita Jusoh, Mohd Edil Abd Sukor
dan Muzalwana Abdul Talib.

Universiti Malaya, Kuala Lumpur.

September 2024.

PENGHARGAAN

Antidadah Kebangsaan (AADK) dan Kementerian Dalam Negeri

kerana membiayai penyelidikan (Geran Penyelidikan IIimiah
AADK(S)900-7/86) yang telah dijalankan dan Fakulti Perniagaan dan
Ekonomi, Universiti Malaya (Geran Buku Khas Fakulti UMGo13l-2023)
untuk bantuan kewangan bagi menjayakan penerbitan buku ini.
Ucapan terima kasih juga disampaikan kepada pegawai-pegawai pihak
berkuasa daripada kerajaan Malaysia kerana memberikan masa untuk
melaksanakan temu bual bagi kutipan data dan memberikan data
statistik yang diperlukan untuk menghasilkan buku ini.

Setinggi-tinggi penghargaan  diucapkan  kepada  Agensi

Seterusnya, sekalung penghargaan juga diberikan kepada Pengarah
Bahagian Dasar, Perancangan dan Penyelidikan AADK (Encik Othman
bin Mohamed Nazari), mantan Ketua Penolong Pengarah (Cawangan
Penyelidikan), Bahagian Dasar, Perancangan dan Penyelidikan AADK
(Puan Hafidah binti Mohd @ Maasom), Penolong Pengarah (Cawangan
Penyelidikan), Bahagian Dasar, Perancangan dan Penyelidikan AADK
(Encik Muhammad Asraf bin Ahmad) dan mantan Ketua Penolong
Pengarah (Cawangan Rawatan Perubatan), Bahagian Rawatan,
Perubatan dan Pemulihan AADK (Dr. Ravi a/l Ramadah) serta pegawai-
pegawai Pusat Pemulihan Penagihan Narkotik (PUSPEN) di Malaysia
kerana memberikan kerjasama dalam proses pengumpulan data primer.

Kami juga ingin mengucapkan ribuan terima kasih kepada Encik Yew Sin

BAB

LATAR BELAKANG

1.1 Pengenalan

Kajian mengenai struktur pasaran dadah adalah amat penting kerana
dapat memberi maklumat terhadap implikasi kos ekonomi dan sosial
daripada aktiviti perniagaan dadah. Sehingga kini, struktur pasaran
dadah di Malaysia adalah tidak jelas memandangkan tiada kajian
empirikal dijalankan bagi mengenal pasti struktur pasaran dadah di
negaraini. Sekiranya kos ekonomi dan sosial daripada aktiviti perniagaan
dadah dapat dikurangkan, kehilangan sumber ekonomi negara akan
dapat diminimumkan dan seterusnya dapat digunakan bagi tujuan
pembangunan negara.

Buku ini adalah hasil kajian yang dijalankan bersama pihak Agensi Anti
Dadah Kebangsaan (AADK) dan akan memberikan gambaran yang lebih
jelas terhadap struktur pasaran dadah di negara dari segi faktor ekonomi
dan sosial seperti demografi pengguna dadah, struktur rantaian bekalan
dadah, nilai anggaran harga dadah, ketulenan dan tahap ketersediaan
serta keuntungan yang dinikmati oleh pengedar atau penyeludup dadah.
Maklumat ini sudah pasti dapat digunakan oleh pihak kerajaan bagi
menangani isu berkaitan penyalahgunaan dadah di negara ini dengan
melakukan penambahbaikan terhadap dasar penguatkuasaan terhadap
aktiviti perniagaan dadah dengan lebih efektif.

Sebagai permulaan, bab ini akan membincangkan perkara seperti
kepentingan kajian, aktiviti pasaran dadah, reka bentuk kajian, jenis-
jenis dadah dan akta penyalahgunaan dadah. Semoga bab ini dapat
memberi gambaran asas kepada bab-bab seterusnya.

Bab 2 ialah mengenai demografi, Bab 3 ialah mengenai struktur rantaian
bekalan dadah, Bab 4 ialah mengenai harga, ketulenan dan ketersediaan

BAB

PROFIL SOSIO-DEMOGRAFI BEKAS
PENAGIH DADAH DI MALAYSIA

2.1 Pengenalan

Bab kedua ini membincangkan serta memberi gambaran mengenai
profil sosio-demografi bekas penagih dadah di Malaysia. Dapatan
dalam bab ini adalah hasil daripada kaji selidik yang dibuat ke atas 2,011
bekas penagih dadah (klien) yang juga klien PUSPEN daripada Pusat
Pemulihan Penagihan Narkotik (PUSPEN) terpilih di Semenanjung
Malaysia. Selain itu, bab ini turut membincangkan corak pengambilan,
peranan yang dimainkan dalam pasaran dadah beserta kekerapan
mereka ditempatkan di PUSPEN atau penjara.

Bagi membanteras segala bentuk aktiviti penyalahgunaan dadah adalah
sangat penting untuk memahami profil demografi mereka yang terlibat
dengannya. Hal ini dikatakan demikian kerana dapat membantu pihak
berkuasa mengenal pasti latar belakang sosioekonomi dan persekitaran
hidup golongan yang terlibat. Melalui pemahaman ini, kumpulan
masyarakat yang lebih berisiko kepada penyalahgunaan dadah dapat
dikenal pasti. Pendedahan awal kepada risiko penyalahgunaan dadah
mampu meminimumkan kesan buruknya.

Selain itu, profil atau sosio-demografi bekas penagih dadah juga dilihat
penting dalam merangka strategi pencegahan yang lebih berkesan.
Hal ini dikatakan demikian kerana setiap kumpulan masyarakat
mempunyai masalah, keperluan serta cabaran yang berbeza dalam
konteks penyalahgunaan dadah. Berdasarkan profil mereka, program
pencegahan dan intervensi penyalahgunaan dadah dapat disasarkan
kepada golongan yang lebih tepat melalui pendekatan yang sesuai
supaya program tersebut mampu memberi kesan yang maksimum
dalam mengurangkan kadar penyalahgunaan dadah.

13

BAB

STRUKTUR RANTAIAN
BEKALAN DADAH

3.1 Pengenalan

Bab ini memberi gambaran keseluruhan struktur rantaian bekalan dadah
daripada pembekal dan penjual hingga ke tangan pembeli dan penagih
dadah. Justeru, anggaran keuntungan atau hasil yang dapat dijana
melalui setiap peringkat rantaian pasaran dadah akan dikemukakan.

Penerangan bab ini bermula daripada latar belakang cara dadah dibawa
masuk atau diseludup ke Malaysia hingga ke rantaian pemasaran dadah
tempatan, daripada penjual hingga ke pembeli atau penagih dadah.
Carta alir pasaran dadah akan dibincangkan dengan terperinci untuk
memahami rangkaian bekalan dadah dan peluang untuk menjana
keuntungan pada setiap peringkat rangkaian bekalan dadah di Malaysia.

Seterusnya, bab ini akan mengemukakan anggaran keuntungan yang
dapat dijana oleh setiap pelaku atau pemain dalam rantaian perniagaan
dadah yang besar dan rumit ini. Anggaran keuntungan/hasil pada setiap
peringkat rangkaian perniagaan dadah adalah berdasarkan jenis dadah
dan beratnya, serta kawasan di mana dadah tersebut dipasarkan. Di
samping itu, penggunaan Dark Web dalam pasaran dadah di Malaysia
juga akan dibincangkan.

3.2 Sorotan Kajian Lepas

Bagi pengenalan kepada bab ini, rumusan kajian lepas dan statistik
terkini akan dibincangkan.

Menurut laporan terkini Pejabat Pertubuhan Bangsa-Bangsa Bersatu
MengenaiDadahdanJenayah (UNODC), pengedarandadahsintetik terus
berkembang di Asia Timur dan Asia Tenggara dengan pengeluaran dan
dagangan mencapai rekod tertinggi pada tahun 2021 (UNODC, 2022a).

BAB

HARGA, KETULENAN DAN
KETERSEDIAAN DADAH

4.1 Pengenalan

Bab ini membincangkan konsep dan definisi tiga petunjuk utama
pasaran dadah terlarang, iaitu harga, ketulenan dan ketersediaan dadah.
Beberapa dapatan kajian lepas juga dibincangkan. Seterusnya, dapatan
daripada kajian soal selidik ke atas 2,011 pengguna dadah terlarang
mengenai persepsi mereka terhadap harga, ketulenan, dan ketersediaan
tiga dadah utama iaitu Metamfetamin, Heroin, dan Ganja dibentangkan.

Dadah terlarang dihasilkan dan diedarkan melalui pasaran, jadi wajar
untuk meneliti penunjuk pasaran sama ada dari aspek bekalan dan
permintaan dadah. Data mengenai harga, ketulenan dan ketersediaan
dadah terlarang adalah rumit dan memerlukan kajian yang terperinci
dan berterusan. Di samping itu, maklumat harga, ketulenan dan
ketersediaan dadah terlarang berkait rapat dengan banyak petunjuk
berkaitan dadah.

Harga dadah pada keseluruhannya adalah mahal kerana dijual dalam
pasaran yang kompetitif yang ditentukan oleh permintaan dan
penawaran. Harga dadah di pasaran juga tidak dikawal oleh undang-
undang dan tiada institusi yang menentukan kualiti standard dan
memastikan wujudnya persaingan yang adil dalam pasaran. Justeruy,
harga dadah ditetapkan mengikut kehendak pembekal sendiri, iaitu
harga didapati semakin meningkat pada setiap peringkat dalam rantaian
pengedaran dadah. Peningkatan harga ini adalah selaras dengan
risiko yang bakal ditanggung sekiranya tertangkap atau mengalami
kecederaan dan harga yang mahal juga merupakan pembayaran kos
perlindunganyang terpaksa dibayar untuk mengelak daripada ditangkap
oleh pihak berkuasa.

BAB

KOS SOSIAL
PENYALAHGUNAAN DADAH

5.1 Pengenalan

Bab ini bermula dengan menyentuh impak penyalahgunaan dadah
dan aktiviti pasaran dadah haram ke atas ekonomi dari aspek
corak penggunaan sumber kewangan negara. Seterusnya, bab
ini memperkenalkan konsep sosial yang lebih bersesuaian dalam
membincangkan kesan penyalahgunaan dadah. Perbincangan ini
mengetengahkan satu model untuk menganggarkan kos atau kerugian
yangberpuncadaripadapenyalahgunaandadah dalam konteks Malaysia.
Model ini menggunakan pendekatan kos penyakit (cost-of-illness — COI)
yang menekankan perspektif kos sosial. Kos ini yang merangkumi
anggaran kos luaran terutamanya kos yang ditanggung oleh individu
yang tidak terlibat dengan penggunaan dadah tetapi lebih tertumpu
kepada masyarakat secara keseluruhannya. Konsep sosial merujuk
kepada kerugian sumber kerana tidak lagi tersedia untuk kegunaan lain
dalam kalangan masyarakat. Pada masa yang sama, kos persendirian
(individu atau kumpulan terbabit dalam penyalahgunaan dadah)
biasanya telah diimbangi faedah peribadi yang diperoleh secara terus
daripada penyalahgunaan dadah itu lantas dianggap sifar atau hampir
tiada kos dan tidak dimasukkan dalam anggaran kos penyalahgunaan
dadah. Secara umum, kajian ini mengklasifikasikan kos nyata kepada
kos langsung dan kos tidak langsung; terdapat juga kos tak nyata.

5.2 Kesan Ekonomi

Bagi menilai kesan ekonomi penyalahgunaan dadah adalah penting
untuk mengambil kira impak penyalahgunaan dadah dan aktiviti
pasaran dadah haram ke atas corak penggunaan sumber kewangan
negara. Hal ini termasuk bagaimana sumber kewangan yang terhad
perlu digunakan terutamanya oleh pihak kerajaan dalam menanggung

n

BAB

RUMUSAN DAN CADANGAN

6.1 Memahami Pasaran Gelap Dadah di Malaysia dari Perspektif
Sosio-Ekonomi

Buku ini membincangkan pasaran dadah di Malaysia dari aspek sosio-
ekonomi dengan mendalami kesan pasaran gelap dadah terhadap
masyarakat dan ekonomi di negara ini. Secara umumnya, segala aktiviti
yang membabitkan pasaran gelap dadah sering menjurus kepadatingkah
laku negatif dan perlakuan jenayah yang seterusnya membawa kepada
masalah sosial, ekonomi dan kesihatan awam yang serius. Keadaan ini
merupakan masalah yang berlaku secara berleluasa dalam negara dan
juga pada peringkat global seperti tiada kesudahannya.

Pasaran dadah juga seperti perniagaan lain yang membabitkan pelbagai
aktiviti bermula daripada pembuatan, pemprosesan, pengeluaran,
pengedaran dan penjualan. Seterusnya, pasaran dadah ini melibatkan
pengangkutan untuk memindahkan barangan dadah dari pusat
pengeluaran ke pusat pengedaran yang merentasi sempadan negeri
dan antarabangsa. Walau bagaimanapun, industri pasaran gelap dadah
haram tidak berpusat malah berpecah-belah dengan aktiviti berbeza
skala dan tahap kerumitannya. Pasaran gelap yang banyak bergantung
kepada wujudnya permintaan dan penawaran ini bukan sahaja untuk
memenuhi permintaan penagih dadah tetapi juga didorong oleh
peluang untuk mendapat keuntungan yang besar serta lumayan kepada
pembekal dan juga pengedar dadah. Sebagai kesimpulan, bab ini cuba
memperjelas struktur pasaran dadah di Malaysia dan impaknya dari
perspektif sosio-ekonomi dan memberikan beberapa cadangan selaras
dengan dapatan dan hasil kajian yang diperoleh.

Basaanibadal

dari Perspektif Sosio-Ekonomi
di Malaysia

Buku ini adalah hasil daripada penyelidikan yang ditaja oleh Agensi
Anti Dadah Kebangsaan (AADK). Tujuan utama buku ini adalah untuk
memberi gambaran yang lebih jelas mengenai dimensi
sosio-demografi; kompleksiti rantaian bekalan dadah; harga,
ketulenan dan ketersediaan dadah; serta kos sosial terhadap
masyarakat yang dikaitkan dengan penyalahgunaan dan pasaran
gelap dadah. Oleh itu, buku ini adalah titik permulaan untuk
menelusuri isu penting yang memberi kesan buruk terhadap
sosio-ekonomi masyarakat di Malaysia sejak sekian lama.

Karya ilmiah ini dilahirkan atas keperluan untuk memahami dimensi
tersembunyi mengenai pasaran dan penyalahgunaan dadah.
Penghasilan buku ini adalah penting memandangkan topik pasaran
gelap dadah masih belum dikaji dengan terperinci di Malaysia,
terutamanya dalam konteks nilai anggaran (harga), tahap ketulenan
dan ketersediaan dadah. Hasil kajian yang dikongsikan dalam buku ini
diharap dapat membantu memberikan pemahaman yang lebih jelas
mengenai kesan pasaran gelap dadah terhadap kos sosial dan kos
ekonomi masyarakat di Malaysia.

